
ᒪᓕᒐᓕᐅᖅᑏᑦ ᓄᓇᕗᒻᒥ: 
 
ᖁᕕᐊᓱᒃᑐᖓ ᑐᓂᓯᔪᓐᓇᕋᒪ ᐊᕐᕌᒍᓕᒫᖅᓯᐅᒻᒥᒃ ᐅᓂᒃᑳᒥᒃ ᓄᓇᕗᒻᒥ ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓂᑦ ᐊᕐᕌᒍᒋᔭᒧᑦ ᐃᓱᓕᕝᕕᖃᖅᑐᒧᑦ ᑎᓯᐱᕆ 31, 2021−ᒧᑦ. 
 
 
 
 
 
 
       ᐅᓂᒃᑳᖅ ᐊᑎᓕᐅᖅᑕᐅᔪᖅ ᐆᒧᖓ : 
 
 
 
 __________________________ 
 ᓯᕗᓕᖅᑎ ᐊᕿᐊᕈᕐᒧᑦ, 
 ᒥᓂᔅᑕ ᑲᒪᒋᔭᒃᓴᓕᒃ  
 ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓄᑦ 
 ᓄᓇᕗᒻᒥ 

ᒫᑦᓯ 2022, 2022 
 
 
 
ᒪᓕᒐᓕᐅᖅᑎ ᐸᐅᓗᓯ ᐊᕿᐊᕈᖅ 
ᒥᓂᔅᑕ ᑲᒪᒋᔭᒃᓴᓕᒃ 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 
ᓄᓇᕗᒻᒥ 
 
 
 
ᐊᐃᖓᐃ ᓯᕗᓕᖅᑎ,  
 
ᐱᒃᑯᒋᔭᖃᖅᐳᖓ ᓴᖅᑭᑦᑎᔪᓐᓇᕋᒪ ᐊᕐᕌᒍᓕᒫᖅᓯᒻᒥᒃ ᐅᓂᒃᑲᒥᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓂᑦ ᓄᓇᕗᒻᒧ ᐊᕐᕌᒍᒋᔭᐅᔪᖅ ᐃᓱᓕᕝᕕᒃᓴᖃᖅᑐᖅ ᑎᓯᐱᕆ 31, 2021−ᒥ. 
 
 
ᐅᕙᙶᖅᑐᖅ, 
 

 
 
ᐋᓐᑐᓂ ᕉᔅ 
ᐃᒃᓯᕙᐅᑕᖅ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓄᑦ 
ᓄᓇᕗᒻᒥ 
 



 

 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒥ 2021−ᒥ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

 
ᒪᒃᐱᖅᑐᒐᖅ|  

 
 
 
 
 
 
 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒧᑦ 
 
 
1. ᑎᓕᓯᔾᔪᑕᐅᓯᒪᔪᑦ 
 
ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑕ ᐱᖁᔭᖓᑦ, ᓴᖅᑭᑕᐅᓚᐅᖅᓯᒪᓪᓗᓂ ᐅᐱᕐᖓᒃᓵᒃᑯᑦ 2001−ᒥ, 

ᐋᖅᑭᒋᐊᖅᑕᐅᓚᐅᖅᖢᓂᓗ 2010−ᒥ ᐊᐅᔭᒃᑯᑦ, ᐊᔪᙱᑎᑦᑎᕗᖅ ᐱᔪᓐᓇᐅᑎᖃᖅᑎᖦᖢᒋᑦ ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒥ ᐅᖃᐅᔾᔪᐃᖃᑦᑕᖁᔨᓪᓗᑎᒃ ᒥᓂᔅᑕᓄᑦ ᐱᔾᔪᑎᖃᖅᖢᑎᒃ ᖃᓄᖅ 

ᐊᑭᖃᖅᑎᒋᓇᔭᕐᓂᖏᓐᓄᑦ ᐊᑭᓕᕆᐊᖃᖅᑎᑕᐅᓕᖅᐸᒃᑐᓄᓪᓗ ᐊᑭᓕᒐᒃᓴᙳᖅᑎᑕᐅᖃᑦᑕᕐᓂᐊᖅᖢᓂ 

ᓇᓗᓇᐃᖅᑕᐅᓯᒪᔪᓄᑦ ᐃᒡᓗᒥ ᐆᒻᒪᖅᑯᑎᓄᑦ ᐊᓯᖏᓐᓄᓪᓗ ᐱᔭᒃᓴᓄᑦ ᐱᔭᐅᔪᒪᓯᒪᑎᓪᓗᒋᑦ 

ᑎᓕᓯᔾᔪᑕᐅᓯᒪᑎᓪᓗᒋᓪᓗ ᒥᓂᔅᑕᒧᑦ ᑲᒪᒋᔭᒃᓴᓕᖕᒧᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ (ᕿᒥᕐᕈᔩᑦ 

ᑲᑎᒪᔩᑦ). 

 

ᑖᔅᓱᑎᒍᓇᖅ ᐱᖁᔭᖅᑎᒍᑦ, ᓇᓗᓇᐃᖅᑕᐅᓯᒪᔪᖅ ᐃᒡᓗᒥ ᐆᒻᒪᖅᑯᑎᑐᕈᓯᖅ ᓇᓗᓇᐃᖅᑕᐅᕗᖅ ᐃᒪᓐᓇ ᐃᒡᓗᒥ 

ᐆᒻᒪᖅᑯᑎ ᐃᓚᒋᔭᐅᓪᓗᓂᓘᓐᓃᑦ ᐊᔾᔨᒌᙱᑦᑐᓄᑦ ᐃᒡᓗᒥ ᐆᒻᒪᖅᑯᑎᑐᕈᓯᕐᓄᑦ ᓇᓗᓇᐃᔭᖅᑕᐅᓯᒪᔪᓄᑦ 

ᒪᓕᒃᑕᐅᔭᕆᐊᖃᖅᐸᒃᑐᓄᑦ: 

 
ᐊᒻᒪ ᓱᓕ, ᐃᒡᓗᒥ ᐆᒻᒪᖅᑯᑎᑐᕈᓯᖅ ᐅᑯᓇᙵᑦ ᓇᓕᐊᑐᐃᓐᓇᐅᕗᖅ ᐱᖁᑎᓂᒃ ᐱᔨᑦᑎᕋᐅᑎᓂᒡᓗ ᐃᓄᖕᓄᑦ: 
 

(a) ᑯᐊᐳᕇᓴᒃᑯᑦ ᓇᖕᒥᓂᕆᔭᐅᓪᓗᓂ ᐊᐅᓚᑕᐅᓪᓗᓂᓘᓐᓃᑦ ᓄᓇᕗᑦ ᒐᕙᒪᒃᑯᓐᓂᑦ, ᐊᒻᒪᓗ ᑖᓐᓇ 
ᐱᖁᔭᖅ ᑖᔅᓱᒧᖓ ᐊᑐᖅᖢᓂ ᐱᖁᔭᑎᒍᓪᓘᓐᓃᑦ ᒪᓕᒐᖅᑎᒍᑦ ᑎᑎᕋᖅᓯᒪᓂᓕᒃ 20(1)(a)−ᒥ: 

 
(b) ᐱᓕᕆᕝᕕᒋᔭᐅᔪᖅ ᐊᐅᓚᑦᑎᕕᒋᔭᐅᔪᕐᓘᓐᓃᑦ ᓄᓇᕗᑦ ᒐᕙᒪᒃᑯᖏᓐᓂᑦ, ᑖᓐᓇᓗ ᐱᖁᔭᖅ ᐊᑐᕐᓗᒍ 

ᒪᓕᒐᖅᑎᒍᑦ ᒪᓕᒐᕋᓛᖅᑎᒍᓪᓘᓐᓃᑦ ᐊᖅᑭᒃᑕᐅᓯᒪᔪᑎᒍᑦ ᑎᑎᕋᖅᓯᒪᔪᒥ 20(1)(a)−ᒥ: 

(c) ᐃᓅᓪᓗᓂ ᑲᑐᔾᔨᖃᑎᒌᖑᓪᓗᓂᓘᓐᓃᑦ ᓇᓗᓇᐃᖅᑕᐅᓯᒪᙱᖦᖢᓂ ᑎᑎᕋᖅᓯᒪᓂᖏᓐᓂ (a−ᒥ) 

ᐅᕝᕙᓘᓐᓃᑦ (b−ᒥ) ᑖᔅᓱᒪ ᐱᖁᔭᐅᑉ ᐊᑐᕐᕕᒋᔭᖏᓐᓂ ᐱᖁᔭᑎᒍᓪᓘᓐᓃᑦ ᒪᓕᒐᕋᓛᖅᑎᒍᓪᓘᓐᓃᑦ 
ᐋᖅᑭᒃᑕᐅᓯᒪᔪᑎᒍᑦ ᑎᑎᕋᖅᓯᒪᓂᕐᒥ 20(1)(a)−ᒥ. 

 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ, ᑖᓐᓇᐅᑎᓪᓗᒍᓗ ᐅᑯᐊᑦᑕᐅᖅ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ, 

ᑎᒃᑯᐊᖅᑕᐅᓯᒪᑎᓪᓗᒋᑦ ᐃᒡᓗᓂ ᐆᒻᒪᖅᑯᑎᓕᕆᔨᐅᖁᔭᐅᓪᓗᑎᒃ, ᐊᑐᕆᐊᖃᖅᑎᑕᐅᕙᒃᐳᒃ ᐅᑯᑎᒎᓇᖅ, 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑕ ᐱᖁᔭᒃᑯᑦ. 

2. ᐱᔾᔪᑎᖓ 
 
ᐱᔾᔪᑎᒋᔭᖓᑦ ᕿᒥᕐᕈᔩᑦ ᑲᑎᒪᔨᖏᑕ ᓇᓗᓇᐃᔭᖅᓯᒪᑎᓪᓗᒍ ᐊᒡᒍᖅᓯᒪᓂᖓ 7−ᒥ URRC−ᑯᑦ ᐱᖁᔭᕐᒥ: 
 

ᐱᔾᔪᑎᒋᔭᖏᑦ ᕿᒥᕐᕈᔩᑦ ᑲᑎᒪᔨᖏᑕ ᐃᒪᐃᓕᐅᖃᑦᑕᕐᓂᐊᖅᖢᑎᒃ: 
 
(a) ᐅᖃᐅᔾᔪᐃᕙᒡᓗᑎᒃ ᒥᓂᔅᑕᒧᑦ ᑲᒪᔪᒧᑦ ᐃᒡᓗᒥ ᐆᒻᒪᖅᑯᑎᓄᑦ ᐱᔾᔪᑎᖃᕐᓗᓂ 

ᐊᑐᓕᖅᑎᑦᑎᓪᓚᕆᖕᓂᕐᒥᒃ ᖃᔅᓯᑐᕐᓂᐊᕐᓂᖏᓐᓂᒃ ᐊᑭᓕᕆᐊᖃᖅᐸᒃᑐᓄᓪᓗ ᒪᓕᒃᑐᖃᕐᓗᓂ 
ᐊᒡᒍᖅᓯᒪᓂᓕᖕᓂᒃ 11−ᒥᑦ 18−ᒧᑦ. 

 
(b) ᐅᖃᐅᔾᔪᐃᕙᒡᓗᓂ ᑲᒪᒋᔭᒃᓴᖃᖅᑎᑕᐅᔪᒥᒃ ᒥᓂᔅᑕᒥᒃ ᐃᒡᓗᒥ ᐆᒻᒪᖅᑯᑎᓄᑦ ᐊᓯᐊᓄᑦ 

ᓇᓗᓇᐃᖅᑕᐅᓯᒪᔪᒧᑦ ᐃᒡᓗᒥ ᐆᒻᒪᖅᑯᑎᓄ ᐱᔾᔪᑎᖃᕐᓗᓂ ᓇᓕᐊᖕᓂᑐᐃᓐᓇᖅ ᐊᐱᖅᑯᑎᒃᓴᓄᑦ 
ᑖᔅᓱᒪ ᑲᒪᒋᔭᒃᓴᖃᖅᑎᑕᐅᔫᑉ ᒥᓂᔅᑕᐅᑉ ᖃᐅᔨᒋᐊᕐᕕᒋᔪᓐᓇᖅᖢᓂᐅᒃ ᐱᔾᔪᑎᖃᕐᓗᓂ ᐊᑭᖏᓐᓂᒃ, 
ᐊᑭᓕᕆᐊᖃᓕᖅᐸᒃᑐᓂᑦ ᖃᔅᓯᑐᖅᑎᑕᐅᓂᖏᓪᓗ ᖃᓄᖅ ᐋᖅᑭᒃᓱᖅᓯᒪᖕᒪᖔᑕ, 

 
(c) ᐅᖃᐅᔾᔪᐃᕙᒡᓗᓂ ᑲᒪᒋᔭᒃᓴᖃᖅᑎᑕᐅᔪᒥᒃ ᒥᓂᔅᑕᒥᒃ ᓇᓕᐊᖕᓄᑐᐃᓐᓇᖅ ᐃᒡᓗᒥ ᐆᒻᒪᖅᑯᑎᓄᑦ 

ᐱᔾᔪᑎᖃᕐᓗᓂ ᓇᓕᐊᖕᓂᑐᐃᓐᓇᖅ ᐃᓱᒪᒋᔭᒃᓴᒥᒃ ᐊᒃᑐᐊᓂᓕᖕᒥᒃ ᐃᒡᓗᒥ ᐆᒻᒪᖅᑯᑎᓄᑦ ᑖᔅᓱᒧᖓ 
ᐊᒃᑐᐊᓂᖃᖅᑐᒧᑦ ᑲᒪᒋᔭᒃᓴᖃᖅᑎᑕᐅᔪᒧᑦ ᒥᓂᔅᑕᒧᑦ ᑕᐃᒪᐃᓕᐅᖁᔭᐅᒍᓂ ᓯᕗᓕᖅᑎᓄᑦ 
ᑲᑎᒪᔨᒋᔭᐅᔪᓂᑦ, 

 
(d) ᐅᖃᐅᔾᔪᐃᕙᒡᓗᓂ ᓇᓕᐊᖕᓂᑐᐃᓐᓇᖅ ᒥᓂᔅᑕᒥᒃ ᐱᔾᔪᑎᖃᕐᓗᓂ ᓇᓕᐊᖕᓂᑐᐃᓐᓇᖅ 

ᐃᓱᒪᒋᔭᒃᓴᒥᒃ ᐊᒃᑐᐊᓂᓕᖕᒥᒃ ᐊᑭᓕᒐᒃᓴᙳᖅᑎᑕᐅᔪᓄᑦ ᐱᑎᑦᑎᕙᖕᓂᕐᒧᑦ ᐱᖁᑎᓂᒃ 
ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ ᐊᑐᖁᔭᐅᔪᓄᑦ ᒥᓂᔅᑕᒥᑦ ᐅᖃᐅᔾᔪᖅᑕᐅᓯᒪᓪᓗᓂ ᓯᕗᓕᖅᑏᑦ 
ᑲᑎᒪᔨᖏᓐᓄᑦ, 

 
(e) ᐅᖃᐅᔾᔪᐃᕙᒡᓗᓂ ᒥᓂᔅᑕᒥᒃ ᑲᒪᒋᔭᒃᓴᖃᖅᑎᑕᐅᔪᒥᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓂᒃ, 

ᐱᔾᔪᑎᖃᕐᓗᑎᒃ ᐱᓇᔪᒍᑎᒋᔭᐅᔪᓂᒃ ᐱᔪᓐᓇᖅᑎᑕᐅᔪᒪᓗᓂ ᐊᖏᔪᓄᑦ ᐊᑭᑐᔪᓄᑦ 
ᐱᓕᕆᐊᖑᓇᔭᖅᑐᓄᑦ ᑎᑎᕋᖅᓯᒪᓂᖓᑕ 18.1 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᐱᖁᔭᕐᒥ. 

3. ᑲᑐᔾᔨᖃᑎᒌᑦ 
 
ᕿᒥᕐᕈᔩᑦ ᑲᑎᒪᔨᖏᑦ ᑕᓪᓕᒪᓂᒃ ᑲᑎᒪᔨᖃᖅᐳᑦ ᑎᒃᑯᐊᖅᑕᐅᓯᒪᓂᐊᖅᖢᑎᒃ ᐅᑭᐅᓄᑦ ᐱᖓᓱᓄᑦ. ᒥᓂᔅᑕ 

ᑲᒪᒋᔭᒃᓴᖃᖅᑎᑕᐅᔪᖅ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ ᐃᓂᑖᖅᑎᑦᑎᕙᒃᐳᖅ 

ᐃᓚᒋᔭᐅᓂᐊᖅᑐᓂᒃ ᕿᒥᕐᕈᔨᓄᑦ ᑲᑎᒪᔨᓄᑦ ᑎᓕᓯᕙᒃᖢᓂᓗ ᐊᑕᐅᓯᕐᒥᒃ ᐃᓚᒋᔭᐅᔪᒥᒃ ᕿᒥᕐᕈᔨᓂᑦ ᑲᑎᒪᔨᓂᑦ 

ᑲᑎᒪᑎᑦᑎᔨᒋᔭᐅᓂᐊᖅᑐᒥᒃ ᐊᑕᐅᓯᕐᒥᒡᓗ ᐃᓚᒋᔭᐅᔪᒥᒃ ᑲᑎᒪᑎᑦᑎᔨᐅᑉ ᑐᒡᓕᕆᓂᐊᖅᑕᖓᓂᒃ.  

 
ᐱᒋᐊᖅᖢᒍ ᑎᓯᐱᕆ 31, 2021, ᐅᑯᐊ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔨᓄᑦ ᑲᑎᒪᔨᐅᓚᐅᖅᐳᑦ:  

ᐊᓐᑕᓃ ᕈᐊᔅ    ᐃᒃᓯᕙᐅᑕᖅ 
ᒍᕌᒻ ᓛᒃ    ᐃᒃᓯᕙᐅᑕᐅᑉ ᑐᒡᓕᐊ 
ᕌᐱᓐ ᓯᖕᑭᓕᐅᕐ    ᑲᑎᒪᔨ 
ᓈᑎᐊ ᓯᑰᓐ    ᑲᑎᒪᔨ 
ᐱᐅᓪ ᐅᐃᓕᐊᒻᔅ     ᑲᑎᒪᔨ 
 
ᑎᒃᑯᐊᖅᑕᐅᓯᒪᓂᖏᑦ ᐋᓐᑐᓂ ᕉᔅ ᐊᒻᒪᓗ ᓈᑎᐊ ᑦᓯᑰᓐ ᐃᓱᓕᕝᕕᖃᕐᓂᐊᖅᑐᑦ 2022−ᒥ. 2021−ᖑᑎᓪᓗᒍ, 

ᐱᐅᓪ ᐅᐃᓕᐊᒻᔅ ᑎᒃᑯᐊᖅᑕᐅᓚᐅᖅᓯᒪᔪᖅ ᐃᓂᒋᔭᕐᒥᒃ ᕿᒪᒃᑕᐅᔪᖃᕐᒪᑦ. ᐊᒻᒪᑦᑕᐅᖅ ᕌᐱᓐ ᓯᓐᑭᓕᐅ 

ᑎᒃᑯᐊᖅᑕᐅᒃᑲᓐᓂᓚᐅᕐᒥᔪᖅ ᑲᑎᒪᔨᙳᒃᑲᓐᓂᖅᖢᓂ. ᒪᓕᓪᓗᒍ ᐃᓚᒍᑕᖅ 3 (6) ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓄᑦ ᐱᖁᔭᖅ, ᑲᑎᒪᔩᑦ ᑖᒃᑯᓄᖓ ᕿᒥᕐᕈᔨᒋᔭᐅᔪᓄᑦ ᑲᑎᒪᔨᐅᖃᑕᐅᖏᓐᓇᓲᖑᕗᑦ ᑭᓯᐊᓂ 

ᑎᓕᔭᐅᒃᑲᓐᓂᕌᖓᑕ ᐅᕝᕙᓘᓐᓃᑦ ᓄᑖᒥᒃ ᑲᑎᒪᔨᑖᒃᑲᓐᓂᕌᖓᑕ.    ᑎᒃᑯᐊᖅᑕᐅᓯᒪᓂᖓ ᓛᒃ ᐃᓱᓕᓚᐅᕐᒥᔪᖅ 

2021−ᒥ ᐊᒻᒪᓗ ᕉᔅ ᑎᒃᑯᐊᖅᑕᐅᓯᒪᓂᖓ ᐃᓱᓕᕝᕕᒃᓴᖃᕆᓪᓗᓂ ᕕᕗᐊᕆ 2022ᒥ. 

 
ᐃᓚᒋᔭᐅᑲᐃᓐᓇᖅᑐᑦ 

ᒥᓂᔅᑕ ᑲᒪᒋᔭᒃᓴᓕᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ, ᑕᐃᒪᐃᑦᑐᒪᑎᑦᑎᑎᓪᓗᒋᑦ ᑲᑎᒪᔨᒋᔭᐅᔪᑦ, 

ᑲᑎᒪᔨᙳᖅᑎᑦᑎᑐᐃᓐᓇᕆᐊᖃᖅᐳᑦ, ᐃᓚᒋᔭᐅᔪᑦ ᑎᓕᔭᐅᓯᒪᔪᑦ ᐊᒡᒍᖅᓯᒪᓂᓕᒃ 3 (1) ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑦ ᐱᖁᔭᒃᑯᑦ, ᒪᕐᕉᒃ ᐅᖓᑖᓂᐅᙱᑦᑐᖅ ᑲᑎᒪᔨᐅᖃᑕᐅᓚᐅᑲᖕᓂᐊᖅᑑᖕᓂᒃ ᕿᒥᕐᕈᔨᓄᑦ 

ᐱᔾᔪᑎᖃᕐᓗᓂ ᑲᒪᒋᔭᖃᕋᔭᕐᓂᕐᒥᒃ ᓇᓗᓇᐃᖅᑕᐅᓯᒪᔪᒥᒃ ᐱᔾᔪᑕᐅᔪᒥᒃ ᕿᒥᕐᕈᔩᑦ ᑲᑎᒪᔩᑦ ᓵᑦᑎᐊᖓᓃᑦᑐᒥᒃ 

ᓇᓗᓇᐃᔭᐃᑐᐃᓐᓇᕆᐊᖃᖅᖢᓂᓗ ᖃᓄᐃᓕᐅᖅᑕᐅᔭᕆᐊᖃᖅᐸᒃᑐᓂᒃ ᐱᔭᒃᓴᕆᔭᐅᔪᓂᒡᓗ 

ᑲᑎᒪᔨᐅᖃᑕᐅᓚᐅᑲᒃᑐᓄᑦ. ᑲᑎᒪᔨᐅᖃᑕᐅᓚᐅᑲᒃᑐᑦ ᐱᔭᕆᐊᖃᖅᑐᖃᓚᐅᙱᓚᑦ ᑕᒪᑐᒪᓂ ᐊᕐᕌᒍᒥ. 

ᑐᑭᒧᐊᒃᑎᑦᑎᔨᒻᒪᕆᒃ 

ᑎᑎᕋᖅᓯᒪᓂᖓᑕ 3 (9) ᐊᑖᒍᑦ, ᕿᒥᕐᕈᔩᒃ ᑲᑎᒪᔩᑦ ᑎᓕᓯᑐᐃᓐᓇᕆᐊᖃᖅᐳᑦ ᑐᑭᒧᐊᖅᑎᑦᑎᔨᒻᒪᕆᖕᒥᒃ 

ᐋᖅᑭᒃᓱᕐᓗᒋᓪᓗ ᐊᑐᖅᑕᐅᔭᕆᐊᖃᖅᐸᒃᑐᑦ ᖃᓄᐃᓕᖓᓂᕆᔭᐅᔭᕆᐊᖃᖅᐸᒃᑐᓪᓗ ᑕᕝᕙᓂ ᑎᓕᓯᔾᔪᑕᐅᔪᒥᒃ. 

ᐱᔭᒃᓴᕆᔭᖏᑦ ᑐᑭᒧᐊᖅᑎᑦᑎᔨᒻᒪᕆᐅᑉ ᐊᒡᒍᖅᓯᒪᓂᖓ 3 (10)−ᒦᑉᐳᑦ,  ᑐᑭᒧᐊᖅᑎᑦᑎᔨᒻᒪᕆᒃ 

ᐃᒪᐃᓕᐅᖃᑦᑕᕐᓂᐊᖅᐳᖅ (a) ᑎᑎᕋᖅᓯᒪᔪᖁᑎᖃᖅᐸᒡᓗᓂ ᑕᒪᐃᓐᓂᑦᑎᐊᖅ ᑲᔪᓯᓂᕆᔭᐅᔪᓕᒫᓂᒃ ᕿᒥᕐᕈᔨᓄᖅ 

ᑲᑎᒪᔨᓄᑦ ᐱᓯᒪᕙᒡᓗᓂᓗ ᑕᒪᐃᓐᓂᑦᑎᐊᖅ ᕿᒥᕐᕈᔩᑦ ᑲᑎᒪᔨᖏᑕ ᑎᑎᖅᑲᖁᑎᖏᓐᓂᒃ 

ᑎᑎᕋᖅᓯᒪᔪᖁᑎᖏᓐᓂᒡᓗ; ᐊᒻᒪᓗ (b) ᐱᓕᕆᐊᖃᖅᐸᒡᓗᓂ ᐊᓯᖏᓐᓂ ᐱᔭᒃᓴᕆᑎᑕᐅᔪᓂᒃ 

ᐱᔭᒃᓴᖅᑖᕆᑎᑕᐅᑐᐃᓐᓇᕆᐊᓕᖕᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ.  

 
 

ᖃᐅᔨᒃᑲᐃᔨᑦ 

ᒪᓕᒃᖢᒍ ᐊᒡᒍᖅᓯᒪᓂᖓ 8 (1) (b) URRC-ᑯᑦ ᐱᖁᔭᖓᓐᓂ, 2018-ᒥ, URRC−ᑯᑦ ᐊᖏᖃᑎᒌᒍᑎᖃᓚᐅᖅᐳᑦ 

ᐋᓪᐴᑕᒥ ᐆᒻᒪᖅᑯᑎᓕᕆᔨᒃᑯᓐᓂ ᖃᐅᔨᓴᕈᓐᓇᕈᒪᓪᓗᑎᒃ ᐱᔨᑦᑎᕋᐅᑎᓂᒡᓗ ᑎᑎᕋᕆᐊᕐᖓᖃᑦᑕᕈᒪᓪᓗᑎᒃ 

ᐱᔾᔪᑎᓂᒃ ᑐᓐᓂᖅᑯᑕᐅᔪᓄᑦ URRC−ᑯᓐᓄᑦ.  ᐋᓪᐴᑕᒥ ᐆᒻᒪᖅᑯᑎᓕᕆᔨᒃᑯᑦ ᑲᒥᓴᓇᖏᑦ ᓂᕈᐊᖅᑕᐅᓯᒪᔪᖅ 

ᐅᐄᑦ ᕕᓅ ᐊᑐᐃᓐᓇᐅᑎᑦᓯᓂᕐᒧᑦ ᐃᑲᔪᖅᑐᕐᓂᕐᒥᑦ ᑕᒪᐃᓐᓂᒃ ᑐᒃᓯᕋᐅᑎᓂᒃ ᐱᔭᐅᓯᒪᔪᓄᑦ.  

 
ᐃᓚᒍᑖ  8 (1) (b) ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐱᖁᔭᖓᑎᒍᑦ, ᔮᓐ ᑖᓇᕼᐄ 

ᒪᓕᒐᓕᕆᔭᐅᕗᖅ ᓱᓕ. ᑕᓂᕼᐄ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓅᖅᑐᖅ ᖃᐅᔨᒪᓂᖃᓪᓚᕆᒃᖢᓂ 

ᐊᔪᙱᓪᓚᕆᒃᖢᓂᓗ ᐆᒻᒪᖅᑯᒻᒧᑦ ᐱᖁᔭᕐᓂᒃ ᒪᓕᒋᐊᖃᖅᐸᒃᑐᓂᒡᓗ ᑐᓴᕋᓱᑦᑎᐊᖅᐸᒃᖢᓂ. ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐊᑯᓂᐅᓕᖅᑐᖅ ᐱᔨᑦᑎᕋᖅᑕᐅᔭᕆᐊᖃᖅᓯᒪᙱᓚᑦ ᑖᓇᕼᐄᒧᑦ. 

ᐊᑭᓕᖅᓱᖅᐸᒌᔭᕆᐊᖃᙱᑦᑐᖅ.  

4. ᑮᓇᐅᔭᖅᑐᕈᑎᒃᓴᐃᑦ 

2021−ᒥ ᕿᒥᕐᕈᔩᑦ ᑲᑎᒪᔨᖏᑦ ᐊᐅᓚᔾᔪᑎᓂᒃ ᐋᖅᑭᐅᒪᔾᔪᑎᓂᒡᓗ  ᑮᓇᐅᔭᓂᒃ ᐊᑐᖅᑐᒃᓴᖃᓚᐅᖅᐳᑦ 

$341,000−ᓂᒃ ᓴᓂᐊᓂᓕ $475,000−ᖑᖃᑦᑕᖅᓯᒪᓪᓗᑎᒃ ᐅᑭᐅᓂᒃ ᖄᖏᖅᑐᓂ.  

2021 ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐊᐅᓚᑦᑎᔾᔪᑎᓄᑦ 
ᐋᖅᑭᐅᒪᔾᔪᑎᓄᓪᓗ ᑮᓇᐅᔭᐃᑦ ᐊᑐᖅᑐᒃᓴᑦ 

ᑮᓇᐅᔭᐃᑦ ᐊᑐᖅᑐᒃᓴᑦ ᑭᒡᓱᓂᖏᑦ ᑮᓇᐅᔭᑦ ᐊᑐᖅᑐᒃᓴᑦ 

    

ᐃᖅᑲᓇᐃᔮᓄᑦ ᐊᑭᓕᖅᑐᖅᑕᐅᔾᔪᑏᑦ $192,000 

ᐃᖅᑲᓇᐃᔭᑲᐃᓐᓇᖅᑐᓄᑦ ᑮᓇᐅᔾᔭᒃᓵᑦ $52,000 

ᓄᒃᑕᕐᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ $20,000 

ᐱᖁᑎᑦ ᐃᓚᒃᓴᐃᓪᓗ $5,000 

ᓂᐅᕕᖅᑕᐅᓯᒪᔪᓄᑦ ᐱᔨᑦᑎᕋᕐᓃᑦ $5,000 

ᐊᖏᕈᑎᒧᑦ ᐱᔨᑦᑎᕋᖅᑎᑦ $50,000 

ᐊᑭᓕᕆᐊᓖᑦ ᐊᑭᓕᕐᓂᑯᐃᓪᓗ $10,000 

ᐊᑭᓕᖅᑕᐅᔪᓐᓇᕐᑐᑦ $5,000 

ᖃᕆᑕᐅᔭᓕᕆᔾᔪᑎᓄᑦ  $3,000 

ᐊᓯᖏᑦ ᐊᑭᓕᕆᐊᓕᑦ $97,000 

ᑲᑎᖦᖢᒋᑦ ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ 341,000 

 
 
ᑕᐃᒫᒃ ᐃᓕᖅᑯᓯᖃᓚᐅᑲᑐᐃᓐᓇᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᑦ ᐊᔪᕐᓇᖅᑐᖅᓯᐅᕐᓇᕐᓂᖓᓄᑦ ᓄᕙᒡᔪᐊᕐᓇᖅ-

19 ᐱᔾᔪᑎᒋᓪᓗᒍ.  ᓄᖅᑲᖓᑎᑕᐅᔪᓂ ᐃᓚᒋᔭᐅᓚᐅᖅᓯᒪᔪᓪᓕ ᑲᑎᒪᔨᐅᔪᑦ ᑕᐅᑐᖃᑎᒌᒡᓗᑎᒃ 

ᑲᑎᒪᖃᑦᑕᕐᓂᖏᑦ ᐊᒻᒪᓗ ᓄᖅᑲᖓᑎᑕᐅᓚᐅᕆᓪᓗᑎᒃ ᑲᑎᓪᓗᑎᒃᑕᐅᖅ ᐱᓕᒻᒪᒃᓴᕐᓂᐅᕙᒃᑐᑦ 

ᐃᖅᑲᓇᐃᔭᖅᑎᓄᑦ ᐱᔨᑦᑎᕋᖅᑎᓄᓪᓗ. 

Graham Lock

Do we need both of these columns since they are identical?

ᒪᒃᐱᖅᑐᒐᖅ|  

5. ᓇᐃᒡᓕᒋᐊᖅᓯᒪᔪᖅ 2021−ᒧᑦ ᐊᑐᓕᖁᔭᐅᔪᑦ: 
 

ᐅᑯᓇᖓᑦ ᐊᑐᓕᖁᔨᔭᐅᓯᒪᔪᑦ ᐱᔾᔪᑕᐅᑦᓱᑎᒃ ᐊᑭᖏᑦ ᐅᑯᓄᖓ ᑐᑦᓯᕋᐅᑎᐅᔪᓄᑦ: 

 

ᐃᓚᒍᑖ 13. (1) ᑎᑎᕋᖅᓯᒪᓂᖓ ᐱᖁᔭᕐᒥ ᐅᖃᖅᓯᒪᖕᒪᑦ:  ᕿᒥᕐᕈᔩᑦ ᑲᑎᒪᔨᖏᑦ, ᐅᖃᕐᕕᖃᖃᑦᑕᕐᓂᐊᖅᐳᑦ 

ᑲᒪᒋᔭᒃᓴᖃᑦᑎᑕᐅᔪᒧᑦ ᒥᓂᔅᑕᒧᑦ ᖃᓄᐃᓕᐅᖁᔭᒥᓂᑦ ᐃᒪᓐᓇ:  

a) ᐊᑐᖁᔭᐅᒻᒪᕆᒃᑐᖅ ᐊᑭᒋᖁᔭᐅᔪᖅ ᐅᕝᕙᓘᓐᓃᑦ ᐊᑭᖓ ᐅᕝᕙᓘᓐᓃᑦ ᑖᒃᓯᖓ ᐊᑐᖅᑕᐅᔪᓐᓇᕐᓗᓂ, 

b) ᐊᓯᐊᓂᒃ ᐊᑭᒋᖁᔭᐅᔪᒧᑦ ᐊᑭᓕᒐᒃᓴᒥᒡᓘᓐᓃᑦ ᐊᔪᖅᑎᑕᐅᓗᓂ, ᐅᕝᕙᓘᓐᓃᑦ  

c) ᐊᓯᐊᓂᒃ ᐊᑭᖓᓂᒃ ᓇᓗᓇᐃᖅᑕᐅᓯᒪᔪᒥᒃ ᕿᒥᕐᕈᔨᑦ ᑲᑎᒪᔨᓄᑦ ᐊᑐᓕᖅᑎᑕᐅᒋᐊᖃᖅᐳᖅ.  

 
ᐅᓂᒃᑳᖅ 2021-01 ᐅᖅᓱᓕᕆᓂᕐᒧᑦ ᐊᑕᐅᓰᓐᓇᕐᒦᑎᑦᑎᓂᕐᒧᑦ ᐊᑭᓄᑦ ᐃᓱᓕᕝᕕᖃᖅᑐᖅ ᓯᑎᐱᕆ 2021 

• ᒪᓕᒃᖢᒋᑦ ᖁᓛᓃᑦᑐᑦ, URRC−ᑯᑦ ᐊᑐᓕᖁᔨᕗᑦ ᐅᖅᓱᐊᓗᖕᒧᑦ ᐊᑭᖓᓄᑦ ᓱᕐᕋᔾᔭᐃᒃᑯᑎ ᐊᑭᖃᖅᑎᒋᔪᖅ 

1.29 cents ᑕᒪᐃᓐᓄᑦ KWh-ᓄᑦ ᐊᖏᖅᑕᐅᖁᓪᓗᒍ QEC−ᒃᑯᓐᓄᑦ, ᐊᐃᕐᕆᓕ 1, 2021−ᒥ ᓯᑎᐱᕆ 30, 

2021−ᒧᑦ. 

ᐅᓂᒃᑳᖅ 2021-02 ᐊᐅᓚᐅᑎᖃᕐᕖᑦ ᐆᒻᒪᖁᓯᕆᔨᒃᑯᓐᓂ 

ᒫᔾᔨ 3, 2021−ᒥ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᑐᒃᓯᕋᐅᑎᓕᐅᓚᐅᕐᒪᑦ 

ᑲᒪᖏᔭᓕᖕᒧᑦ ᒥᓂᔅᑕᒧᑦ ᐊᖏᖅᑕᐅᖁᔨᓪᓗᓂ ᐊᖏᔪᖅ ᐊᑭᑐᔪᖅ ᓴᓇᔭᒃᓴᒧᑦ ᐱᓕᕆᔪᓐᓇᐅᑎᓂᑦ ᓄᑖᓄᑦ 

ᐊᐅᓚᐅᑎᑕᓕᖕᓄᑦ ᓄᓇᓕᖏᓐᓂ ᐃᖃᓗᒃᑑᑦᑎᐊᒥ, ᐅᖅᓱᖅᑑᒥ ᐊᒻᒪᓗ ᐃᒡᓗᓕᖕᒥ, ᐊᒻᒪᓗ 

ᑭᖑᕝᕕᖅᑕᐅᓗᑎᒃ ᓱᑲᓐᓇᖅᑐᓕᐅᕈᑎᖃᐅᑎᑦ (ᓱᑲᓐᓇᖅᑐᓕᐅᕈᑎ) ᐃᖃᓗᖕᓂ ᐊᐅᓚᐅᑎᑕᓕᒃ 

(ᑐᒃᓯᕋᐅᑏᑦ). ᒫᔾᔨ 12, 2021−ᒥ, ᒥᓂᔅᑕ ᑐᒃᓯᕋᓚᐅᕐᒪᑦ ᐅᖃᐅᔾᔭᐅᒋᐊᕈᒪᓪᓗᓂ ᐅᑯᓄᖓ ᐆᒻᒪᖁᑏᑦ 

ᐊᑭᖏᓐᓂᑦ ᕿᒥᕐᕈᔨᑦ ᑲᑎᒪᔨᖏᓐᓄᑦ (URRC) ᑐᕌᖓᔪᓂᑦ ᑐᒃᓯᕋᐅᑎᓄᑦ. ᐆᒻᒪᖁᑏᑦ ᐊᑭᖏᓐᓂᑦ ᕿᒥᕐᕈᔨᑦ 

ᑲᑎᒪᔨᖏᑕ (URRC) ᐃᓱᒪᒃᓴᖅᓯᐅᕈᑎᒋᑎᓪᓗᓂᒋᑦ ᑕᒪᑯᐋ ᐱᓕᕆᐊᖑᔪᑦ ᐋᖅᑭᒃᑕᐅᓯᒪᔪᑦ ᑕᕝᕙᓂ 

ᐅᓂᒃᑳᓕᐊᖑᓯᒪᔪᒥ. 

● ᑕᐃᒃᑯᐊ ᐊᖏᔫᑎᑦ ᐊᑭᑐᔫᑎᑦ ᓴᓇᔭᒃᓴᒥᑦ ᐱᓕᕆᔪᓐᓇᐅᑎᑦ ᐊᖏᖅᑕᐅᔾᔪᑎᑦ ᓴᓇᔭᐅᓂᖏᓐᓄᑦ ᓄᑖᑦ 

ᐊᐅᓚᐅᑎᑕᓕᑦ ᐃᖃᓗᒃᑑᑦᑎᐊᕐᒥ, ᐅᖅᓱᖅᑑᕐᒥ ᐊᒻᒪᓗ ᐃᒡᓗᓕᖕᒥ, ᐊᒻᒪᓗ ᓱᑲᓐᓇᖅᑐᓕᐅᕈᑎᑦ 



 

 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒥ 2021−ᒥ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

ᑭᖑᕝᕕᖅᑕᐅᓂᖏᑦ ᐃᖃᓗᖕᓂ ᐊᐅᓚᐅᑎᑕᓕᖓᓐᓂ ᑕᐃᒫᒃ ᓇᓗᓇᐃᖅᑕᐅᖕᒪᑕ ᑐᒃᓯᕋᐅᑎᓂ ᐊᒻᒪᓗ 

ᑐᓴᐅᒪᔾᔪᑎᒃᓴᖅ ᑐᒃᓯᕌᕆᔭᐅᔪᖅ (IR) ᑭᐅᔾᔪᑎᖏᓐᓂ, ᐊᖏᖅᑕᐅᖁᓪᓗᒋᑦ. 

● ᐃᒫᖑᒐᔭᕐᓂᖅᐸᑦ ᓴᕿᑎᑕᐅᓯᒪᔪᖅ ᐊᑭᖓ ᑭᖑᓂᖓᒍᑦ ᐊᑭᑦᑐᕋᐅᑎᔾᔪᑎ ᐅᖓᑖᓄᕐᓂᖅᐸᑕ 

ᑐᒃᓯᕌᖑᓯᒪᔪᑦ ᐊᑭᖏᓐᓄᑦ ᐃᖃᓗᒃᑑᑦᑎᐊᑦ ᐃᒫᑎᒋᐅᔪᑦ $50.237 ᒥᓕᐊᓐ ᐊᒥᓲᓂᖅᓴᐅᓕᕐᓂᖅᐸᑕ 25 

ᐳᓴᓐᑎᓂᒃ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᓴᓇᖁᔭᐅᒐᔭᖅᐳᖅ ᐋᖅᑭᒃᓱᐃᓗᓂ ᐊᒻᒪᓗ 

ᑐᓂᓗᓂᒋᑦ ᓄᑖᑦ ᐊᖏᔫᑎᑦ ᓴᓇᔭᒃᓴᒧᑦ ᐱᓕᕆᔪᓐᓇᐅᑎᓄᑦ ᑐᒃᓯᕋᐅᑎᑦ (MPPA) ᒥᓂᔅᑕᒧᑦ 

ᑲᒪᒋᔭᓕᖕᒧᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂᑦ (QEC). 

● ᐃᒫᖑᒐᔭᕐᓂᖅᐸᑦ ᓴᕿᑎᑕᐅᓯᒪᔪᖅ ᐊᑭᖓ ᑭᖑᓂᖓᒍᑦ ᐊᑭᑦᑐᕋᐅᑎᔾᔪᑎ ᐅᖓᑖᓄᕐᓂᖅᐸᑕ 

ᑐᒃᓯᕌᖑᓯᒪᔪᑦ ᐊᑭᖏᓐᓄᑦ ᐅᖅᓱᖅᑑᑉ ᐃᒫᑎᒋᐅᔪᑦ $36.274 ᒥᓕᐊᓐ ᐊᒥᓲᓂᖅᓴᐅᓕᕐᓂᖅᐸᑕ 25 

ᐳᓴᓐᑎᓂᒃ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᓴᓇᖁᔭᐅᒐᔭᖅᐳᖅ ᐋᖅᑭᒃᓱᐃᓗᓂ ᐊᒻᒪᓗ 

ᑐᓂᓗᓂᒋᑦ ᓄᑖᑦ ᐊᖏᔫᑎᑦ ᓴᓇᔭᒃᓴᒧᑦ ᐱᓕᕆᔪᓐᓇᐅᑎᓄᑦ ᑐᒃᓯᕋᐅᑎᑦ (MPPA) ᒥᓂᔅᑕᒧᑦ 

ᑲᒪᒋᔭᓕᖕᒧᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂᑦ (QEC). 

● ᐃᒫᖑᒐᔭᕐᓂᖅᐸᑦ ᓴᕿᑎᑕᐅᓯᒪᔪᖅ ᐊᑭᖓ ᑭᖑᓂᖓᒍᑦ ᐊᑭᑦᑐᕋᐅᑎᔾᔪᑎ ᐅᖓᑖᓄᕐᓂᖅᐸᑕ 

ᑐᒃᓯᕌᖑᓯᒪᔪᑦ ᐊᑭᖏᓐᓄᑦ ᐃᒡᓗᓕᒃᒧᑦ ᐃᒫᑎᒋᐅᔪᓄᑦ $35.745 ᒥᓕᐊᓐ ᐊᒥᓲᓂᖅᓴᐅᓕᕐᓂᖅᐸᑕ 25 

ᐳᓴᓐᑎᓂᒃ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᓴᓇᖁᔭᐅᒐᔭᖅᐳᖅ ᐋᖅᑭᒃᓱᐃᓗᓂ ᐊᒻᒪᓗ 

ᑐᓂᓗᓂᒋᑦ ᓄᑖᑦ ᐊᖏᔫᑎᑦ ᓴᓇᔭᒃᓴᒧᑦ ᐱᓕᕆᔪᓐᓇᐅᑎᓄᑦ ᑐᒃᓯᕋᐅᑎᑦ (MPPA) ᒥᓂᔅᑕᒧᑦ 

ᑲᒪᒋᔭᓕᖕᒧᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂᑦ (QEC). 

● ᐃᒫᖑᒐᔭᕐᓂᖅᐸᑦ ᓴᕿᑎᑕᐅᓯᒪᔪᖅ ᐊᑭᖓ ᑭᖑᓂᖓᒍᑦ ᐊᑭᑦᑐᕋᐅᑎᔾᔪᑎ ᐅᖓᑖᓄᕐᓂᖅᐸᑕ 

ᑐᒃᓯᕌᖑᓯᒪᔪᑦ ᐊᑭᖏᓐᓄᑦ ᐃᖃᓗᐃᑦ ᐃᒫᑎᒋᐅᔪᓄᑦ $8.415 ᒥᓕᐊᓐ ᐊᒥᓲᓂᖅᓴᐅᓕᕐᓂᖅᐸᑕ 25 

ᐳᓴᓐᑎᓂᒃ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᓴᓇᖁᔭᐅᒐᔭᖅᐳᖅ ᐋᖅᑭᒃᓱᐃᓗᓂ ᐊᒻᒪᓗ 

ᑐᓂᓗᓂᒋᑦ ᓄᑖᑦ ᐊᖏᔫᑎᑦ ᓴᓇᔭᒃᓴᒧᑦ ᐱᓕᕆᔪᓐᓇᐅᑎᓄᑦ ᑐᒃᓯᕋᐅᑎᑦ (MPPA) ᒥᓂᔅᑕᒧᑦ 

ᑲᒪᒋᔭᓕᖕᒧᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂᑦ (QEC). 

● ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᓯᒪᐃᓐᓇᕐᒪᑦ ᓴᓇᓯᒪᓂᒃᓴᓕᐅᖅᑎᒃᑯᑦ 

ᓴᓇᕕᖁᑎᖓᓂᑦ ᐱᓕᕆᖃᑦᑕᖅᓯᒪᓪᓗᓂ ᑕᒫᓂ ᐃᔾᔪᖓᕐᒥᑦ, ᓄᓇᓕᕆᐊᖑᑦᑎᐊᖅᓯᒪᔪᒥᑦ ᐊᒻᒪᓗ 

ᓯᓚᓪᓕᓱᖑᓂᖓᑕ ᖃᓅᓂᖏᓐᓂᑦ ᐊᒻᒪᓗ ᐊᑑᑎᖃᑦᑎᐊᖅᑎᑦᑎᒐᔭᖅᖢᓂ ᓴᓇᓯᒪᓂᒃᓴᐅᑉ 

ᐋᖅᑭᒃᓱᐃᔾᔪᑎᖏᓐᓂᑦ ᑕᐃᒃᑯᐊᓗᒃ ᐃᒫᖑᑎᑦᑎᓪᓚᕆᒃᑲᔭᖅᖢᑎᒃ ᐅᖃᐅᑎᒋᔭᐅᓯᒪᔪᑉ ᑐᙵᕕᖓᑕ 

ᐱᐅᔪᓐᓃᖅᐸᓪᓕᐊᓂᖓᑕ ᖃᐅᔨᔭᐅᓚᐅᕐᓂᖓᓂᑦ ᐊᑐᖅᑕᐅᔪᒥ ᐊᐅᓚᐅᑎᑕᓕᖕᒥ ᑕᐃᒪᐃᒃᑲᓂᖁᓇᒍ 

ᓄᑖᒥ ᐃᓂᒋᔭᐅᓂᐋᖅᑐᒥ (ᑐᑭᓕᐅᑎᓗᒍ, ᐃᖃᓗᒃᑑᑦᑎᐊᕐᒥ, ᐅᖅᓱᖅᑑᕐᒥ ᐊᒻᒪᓗ ᐃᒡᓗᓕᖕᒥ). 

● ᑕᒪᓐᓇ ᐃᓱᒪᓕᐅᕈᑎᖃᑦᑎᐊᕐᓂᖅ ᐊᑭᓪᓚᕆᖏᓐᓂᑦ ᐊᑐᓂ ᓴᓇᔭᒃᓴᐃᑦ ᖃᐅᔨᓇᓱᐊᖅᑕᐅᖁᓪᓗᒋᑦ 

ᑕᐃᑦᓱᒪᓂ ᐊᑐᓂ ᑐᒃᓯᕋᐅᑎᒋᔭᐅᔪᑦ ᐱᖃᓯᐅᑎᔭᐅᖁᓪᓗᒋᑦ ᐊᑭᖓᑕ ᑐᙵᕕᖓᓄᑦ. 

● ᑕᒪᓐᓇ, ᑕᐃᑦᓱᒪᓂᐅᓂᖓᓂ ᑭᖑᓪᓕᕐᒥ ᐊᑐᖅᑕᐅᔪᓐᓇᕋᔭᖅᑐᖅ ᑕᒪᐃᑎᒍᑦ ᐊᑭᖏᑕ 

ᐊᑐᓕᖅᑎᑕᐅᓂᖏᓐᓂ (GRA), ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᔭᐅᑎᑦᑎᓗᓂ 

ᓇᓗᓇᐃᔭᖅᓯᒪᔪᓂᑦ ᐲᖅᑕᐅᓂᖏᓐᓂᑦ ᐱᖁᑏᑦ, ᑐᕌᖓᔪᑦ ᑎᓴᒪᓄᑦ ᐊᖏᔫᑎᑦ ᓴᓇᔭᒃᓴᓄᑦ 

ᐱᓕᕆᔪᓐᓇᐅᑎᒥᑦ ᑐᒃᓯᕋᐅᑎᓄᑦ (MPPA), ᑕᐃᒃᑯᐊᓗ ᐊᑐᖅᑕᐅᔪᓐᓃᖅᑐᑦ ᐊᒻᒪᓗ 

ᐊᑐᖅᑕᐅᔭᕆᐊᖃᕈᓐᓃᖅᑐᑦ (ᑐᑭᓕᐅᑎᓗᒋᑦ ᓱᑲᓐᓇᖅᑐᓕᐅᕈᑏᑦ, ᐃᒡᓗᖁᑏᑦ ᐊᒻᒪᓗ 

ᐊᑑᑎᖃᑦᑎᐊᖅᑐᑦ ᐱᓕᕆᔾᔪᑎᑦ). ᑖᓐᓇ ᐱᖃᓯᐅᔾᔨᔭᕆᐊᖃᕐᒪᑦ ᐃᓱᓕᑦᑎᓂᖏᓐᓂᑦ ᐱᖁᑎᑦ ᐊᒻᒪᓗ 

ᐃᒍᑦᑎᖅᑕᐅᓂᖏᓐᓅᖓᔪᓂᑦ ᐊᒻᒪᓗ ᓴᓗᒪᖅᓴᖅᑕᐅᓂᖏᑕ ᐊᑭᖏᓐᓄᑦ. 

ᐊᑐᓕᖁᔭᐅᓯᒪᒐᔪᒃᑐᑦ 

● ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᑎᑦᑎᓪᓗᓂ ᓇᓗᓇᐃᔭᐅᑎᓂᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᓐᓂ ᓇᓗᓇᐃᔭᖅᓯᒪᔪᓂᒃ ᐸᕐᓇᐅᑎᓂᒃ, ᐊᑭᖏᓐᓂᒃ ᖃᓄᐃᓕᖓᓂᖏᓐᓂᒃᓗ ᓴᓗᒻᒪᖅᓴᐃᓂᕐᓄᑦ 

ᐊᐅᓚᐅᑎᖃᕐᕕᖕᒥ, ᖃᐅᔨᓴᕐᓂᖅ ᐊᑐᒐᒃᓴᐅᔪᓂᒃ ᐃᓂᖏᓐᓄᑦ ᐱᔭᐅᔪᒪᙱᑦᑐᓂᒃ ᐋᖅᑭᒃᓯᒪᓂᓕᖕᓄᑦ 

ᐱᔾᔪᑎᖏᓐᓂ ᐲᖅᓯᓚᐅᖅᑎᓪᓗᒋᑦ ᐱᔨᑦᑎᕈᑎᖏᓐᓂ, ᖃᓄᑐᐃᓐᓇᕐᓗ ᐸᕐᓇᐅᑎᑦ 

ᐃᓕᔭᐅᒃᑲᓐᓂᕐᓂᕐᓄᑦᐋᑕᐅᓯᕈᖅᑎᐅᓂᐊᕐᓄᑦ ᐊᐅᓚᐅᑎᓄᑦ ᑭᖑᓪᓕᕐᒥ ᐊᑐᓕᒐᒃᓴᖅ ᐊᑭᓕᖅᓲᑕᐅᖁᔭᓄᑦ 

ᑐᒃᓯᕋᐅᑎ. 

● ᓯᕗᓂᒃᓴᒧᑦ ᐊᖏᔫᑎᓄᑦ ᐱᓕᕆᐊᓄᑦ ᑐᒃᓯᕋᐅᑎᓂᒃ ᐱᑎᑦᑎᔪᖅ ᖃᐅᔨᓴᕐᓂᕐᓂ ᐊᓯᖏᓐᓂᒃ ᓈᒻᒪᒃᑐᓂᒃ 

ᐊᑐᕆᐊᕈᑎᓂᒃ/ᐱᕕᒃᓴᓂᒃ ᑭᖑᕝᕕᖔᖏᓪᓗᒍ ᐋᒃᑲᓘᓐᓃᑦ (ᐃᓱᓕᓕᖅᑐᖅ ᐱᔭᐅᔪᒪᙱᒐᔪᒃᑎᓪᓗᒍ 

ᓈᒻᒪᒃᑐᓪᓘᓐᓃᑦ ᐱᓪᓗᒋᑦ ᒫᓐᓇᓕᓴᑦ/ᓯᕗᓂᕐᒥ ᐱᔭᕆᐊᓕᑦ. ᑐᑭᓕᐅᑎᓗᒍ, ᓯᕗᓂᒃᓴᒥ ᐊᐅᓚᐅᑎᑕᓕᓄᑦ 

ᑐᒃᓯᕋᐅᑎᑦ ᑐᙵᕕᖃᒃᑎᑕᐅᔪᓐᓇᕐᓂᐋᕐᒪᑕ ᐊᑯᓂ ᑕᐅᕗᖓᑐᖃᒃ ᐅᖃᐅᑎᒋᔭᐅᕙᒌᖅᓯᒪᔪᑦ 

ᐱᔭᐅᔭᕆᐊᖃᕐᓂᖏᓐᓂᑦ, ᑭᓯᐊᓂ ᐋᖅᑭᒋᐊᕐᕕᖃᒃᑎᑕᐅᓗᑎᒃ ᓈᒻᒪᒍᓐᓇᖁᓪᓗᒋᑦ ᐱᔭᐅᔭᕆᐊᓕᖕᓄᑦ 

ᐊᓯᕈᒃᐸᓪᓕᐊᓂᖏᓐᓂ.  

● ᑕᐃᒪᓕ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᔪᓐᓇᕐᓂᖏᑉᐸᑦ ᑮᓇᐅᔭᖃᒃᑎᑕᐅᔾᔪᑎᓂᒃ 

ᐅᑯᓇᖓᑦ ᐅᑭᐅᖅᑕᖅᑐᕐᒥ ᐆᒻᒪᖁᑎᑦ ᑮᓇᐅᔭᖏᑕ (AEF) ᐱᓕᕆᔾᔪᑎᖓᓂᑦ ᑕᐃᒫᒃ ᐅᖃᐅᑎᒋᔭᐅᓯᒪᖕᒪᑦ 

ᓇᓪᓕᐊᖕᓂᑐᐃᓐᓇᖅ ᑐᒃᓯᖃᐅᑎᓂ ᐊᒻᒪᓗ ᑐᓴᐅᒪᔾᔪᑎᒃᓴᖅ ᑐᒃᓯᕌᕆᔭᐅᔪᖅ (IR) ᑭᐅᔾᔪᑎᖏᑦ, ᑖᐃᓐᓇ 

ᒥᓂᔅᑕ ᐱᓕᕆᖁᔨᒐᔭᕐᓗᓂ ᑎᒥᖁᑖᓂᑦ ᐋᖅᑭᒃᓱᐃᖁᓗᒍ ᐊᒻᒪᓗ ᑐᓂᓯᖁᓗᒍ ᐊᖏᔫᑎᑦ ᓴᓇᔭᒃᓴᒧᑦ 

ᐱᓕᕆᔪᓐᓇᐅᑎᒥᑦ ᑐᒃᓯᕋᐅᑎᓂᑦ (MPPA) ᐊᖏᖅᑕᐅᖁᓪᓗᒍ ᑮᓇᐅᔭᐃᖅᓯᕈᑕᐅᓂᖓᓂᑦ 

ᑮᓇᐅᔭᖃᒃᑎᑦᑎᔾᔪᑎᑦ ᐃᓱᒪᒋᔭᐅᓂᐋᕐᒪᑦ ᐱᒻᒪᕆᐊᓗᖕᒥᑦ ᐊᓯᕈᕐᓂᖃᓂᖓᓂᑦ. 

● ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐅᖃᐅᔾᔨᖁᓪᓗᒍ ᒥᓂᔅᑕᒥᑦ ᑐᕌᖓᔪᓂᑦ ᑮᓇᐅᔭᓕᕆᓂᕐᒥ 

ᑲᒪᒋᔭᖃᕐᓂᕐᒥᑦ ᐊᑭᖏᓐᓄᑦ ᐊᓯᕈᖃᑦᑕᕐᓂᖏᓐᓂᑦ ᐃᓗᐊᓂ ᐅᑭᐅᖅᑕᖅᑐᕐᒥ ᐆᒻᒪᖁᑎᑦ ᑮᓇᐅᔭᖏᑕ 

(AEF) ᐱᓕᕆᔾᔪᑎᖓᓂ (ᑐᑭᓕᐅᑎᓗᒍ, ᐱᑕᖃᒃᐸᑦ ᐊᑭᖏᓐᓄᑦ ᐅᖓᑖᓄᕈᑎᖏᓐᓂᑦ ᓴᓇᔭᒃᓴᐅᑦ, 

ᐅᖓᑖᓄᕈᑎ ᐱᔪᓐᓇᖅᑎᑕᐅᕚ ᐅᑭᐅᖅᑕᖅᑐᕐᒥ ᐆᒻᒪᖁᑎᑦ ᑮᓇᐅᔭᖏᑕ (AEF) 

ᑮᓇᐅᔭᖃᒃᑎᑦᑎᔾᔪᑎᖏᓐᓃᑦ ᐅᕝᕙᓗᓂᑦ ᑮᓇᐅᔭᕈᒃᑎᑕᐅᔭᕆᐊᖃᕋᔭᖅᐹᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 

ᑎᒥᖁᑖᓄᑦ (QEC) ᐊᒻᒪᓗ ᑕᐃᒫᖑᓂᖓᓄᑦ ᐃᒫᖑᔭᕆᐊᖃᒃᑎᑕᐅᒐᔭᖅᐹ ᑕᓱᖅᑕᐅᓇᓱᐊᓕᕐᓗᑎᒃ 

ᐅᑯᓇᖔᖅᑎᑕᐅᓗᑎᒃ ᐊᑭᓕᖅᓱᐃᕙᒃᑐᓂᑦ ᐊᑭᖏᑎᒎ?). 

● ᑕᐃᓐᓇ ᑐᓴᐅᒪᔾᔪᑎᒃᓴᖅ ᐅᖃᐅᑎᖃᒃᑐᖅ ᐅᑭᐅᖅᑕᖅᑐᕐᒥ ᐆᒻᒪᖁᑎᑦ ᑮᓇᐅᔭᖏᑦ (AEF) 

ᑮᓇᐅᔭᖃᒃᑎᑦᑎᔾᔪᑏᖏᓐᓂᑦ ᐊᑐᖅᑕᐅᔪᖅ, ᑐᒃᓯᕌᖑᔪᑦ/ᑐᒃᓯᕌᕆᔭᐅᔪᑦ ᒪᑯᓄᖓ, ᐃᓚᒋᔭᐅᓪᓗᑎᒃ 

ᐸᕐᓇᒍᑏᑦ ᐱᔭᐅᔪᓐᓇᑐᐃᓐᓇᕆᐊᖃᕐᓂᖏᓐᓄᑦ ᓴᓇᔭᒃᓴᑦ ᑕᐃᒃᑯᐊ ᐊᑐᖅᑕᐅᔪᓐᓇᖅᓯᒐᔭᕐᒪᑕ ᐊᒥᐊᒃᑯᖏᑦ 

ᑮᓇᐅᔭᑦ ᐃᓚᒋᔭᐅᔭᕆᐋᖃᕋᓗᐋᕐᒪᑕ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑎᖓᑕ (QEC) 

ᑎᒥᖑᖅᑎᑕᐅᓯᒪᔪᒧᑦ ᐱᓕᕆᑦᑎᐊᕈᑎᒃᓴᖏᓐᓄᑦ ᐸᕐᓇᖕᓂᕐᒥᑦ ᐱᓕᕆᓂᕐᒥᑦ ᐊᒻᒪᓗ 

ᐱᔭᐅᔪᓐᓇᖅᓯᑎᑕᐅᓗᑎᒃ ᒥᓂᔅᑕᒧᑦ ᑲᒪᒋᔭᓕᖕᒧᑦ ᐊᒻᒪᓗ ᑭᖑᓪᓕᕐᒥ ᑕᒪᐃᑎᒍᑦ ᐊᑭᖏᑦ ᐊᑐᓕᖅᑎᑕᐅᔪᑦ 

(GRA). 

● ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐱᓕᕆᔪᓐᓇᕐᓂᖃᕐᒪᑦ ᐊᑕᐅᑦᑎᒃᑰᕈᓐᓇᕐᓗᓂᒋᑦ 

ᐸᕐᓇᖕᓂᑦ ᐊᒻᒪᓗ ᐱᓕᕆᐊᕆᓗᓂᒋᑦ ᑎᓴᒪᑦ ᐊᖏᔫᑎᑦ ᓴᓇᔭᒃᓴᐃᑦ ᖃᐅᔨᓇᓱᐊᖅᑕᐅᓗᑎᒃ ᐃᒻᒥᓂᖅᓱᖅᑐᒧᑦ 

ᐱᖓᔪᒋᔭᐅᔪᒧᑦ ᐱᓕᕆᖃᑕᐅᔪᒧᑦ ᐱᓕᕆᐊᖃᓪᓗᐋᑕᕐᓗᓂ ᓇᓗᓇᐃᖅᓯᓇᓱᐋᕐᓂᕐᒥᑦ ᐊᒻᒪᓗ 

ᐊᒃᓱᐋᓗᕈᓐᓃᖅᑎᑦᑎᓇᓱᐋᕐᓂᕐᒥᑦ ᓴᙲᓐᓂᖏᓐᓂᑦ ᐊᒻᒪᓗ/ᐅᕝᕙᓗᓂᑦ ᖁᒃᓴᓇᕐᓂᖏᓐᓂᑦ. 

● ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐅᖃᐅᔾᔨᒐᔭᕐᓗᓂ ᒥᓂᔅᑕᒥᑦ ᐸᕐᓇᒍᑎᒋᓯᒪᔭᒥᖕᓂᑦ ᐊᒻᒪᓗ 

ᓇᒪᓈᕆᒋᐊᕈᑎᒥᖕᓂᑦ ᐱᐅᓂᖅᓴᐅᓕᖅᑎᑕᐅᖁᓪᓗᒋᑦ ᐅᕝᕙᓗᓂᑦ ᑭᖑᕝᕕᒃᑕᐅᖁᓪᓗᒋᑦ ᐊᐅᓚᐅᑎᑕᓖᑦ 

ᑲᒪᒋᔭᐅᓯᒪᖏᑦᑐᑦ ᓄᓇᓕᖕᓂ ᐊᐅᓚᐅᑎᑕᓕᖃᒃᑐᓂ ᐅᖓᑖᓂ 40 ᖃᕐᕌᒍᓂᒃ ᐱᑐᖃᐅᓂᖃᕐᓗᑎᒃ 

ᐱᓕᕆᐊᖑᔪᓐᓇᖁᓪᓗᒋᑦ ᐱᕙᓪᓕᐊᑎᑕᐅᒃᑲᓐᓂᕐᓂᖏᑦ ᐱᓕᕆᐊᖑᔪᓐᓇᖅᓯᓂᖏᑦ ᐱᓕᕆᐊᖑᑦᑎᐊᕐᓗᑎᒃ 

ᖃᐅᔨᓇᓱᐊᖅᑕᐅᔪᓐᓇᖅᓯᖁᓪᓗᒋᑦ. ᑖᓐᓇ ᑐᓴᐅᒪᔾᔪᑎᒃᓴᖅ ᐱᔭᐅᑎᑕᐅᖃᓯᐅᑎᔭᕆᐊᖃᕐᒥᔫᒐᓗᐊᖅ 

ᑭᖑᓪᓕᕐᒥ ᑕᒪᐃᑎᒍᑦ ᐊᑭᖏᑕ ᐊᑐᓕᖅᑎᑕᐅᓂᖏᓐᓄᑦ (GRA) ᐃᓚᒋᐊᖅᓯᔾᔪᑎᒋᔭᐅᓗᓂ 

ᑐᓴᐅᒪᔾᔪᑎᒃᓴᓄᑦ ᓴᕿᑉᐸᓪᓕᐋᔪᓂᑦ ᑕᒪᒃᑯᓇᖓᑦ ᐸᕐᓇᒍᑎᓂᑦ ᐊᒻᒪᓗ ᐊᑭᓪᓗᐊᖅᓯᐅᖅᑕᐅᓂᖏᓐᓂᑦ. 

ᑕᕝᕙᓂ ᐅᓂᒃᑲᐅᓯᕐᒥ ᐊᑭᕋᖅᑐᓕᕈᑕᐅᔾᔮᙱᓚᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐊᓯᖏᓐᓂᒃ ᐃᓱᒪᒋᔭᒃᓴᓂᒃ ᐱᔾᔪᑎᖃᕐᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ. 

 

ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᓄᑦ (CAMPUT) 
ᐊᒻᒪ ᐃᓕᓐᓂᐊᕐᓂᓕᕆᔨᒃᑯᑦ 



 

 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒥ 2021−ᒥ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

 
ᒪᒃᐱᖅᑐᒐᖅ|  

 
ᑲᓇᑕᒥ ᑲᑐᔾᔨᖃᑎᒌᓄᑦ ᐃᓚᒋᔭᐅᔪᓂᒃ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᓄᑦ (CAMPUT) ᑲᓇᑕᒥ 

ᐆᒻᒪᖅᑯᑎᓕᕆᓂᕐᒧᑦ ᒪᓕᒐᓕᕆᔩᑦ. ᓇᒻᒥᓂᖅ−ᐃᑲᔪᖅᑐᐃᔪᑦ, ᑮᓇᐅᔾᔭᒐᓱᙱᑦᑐᑦ ᑲᑐᔾᔨᖃᑎᒌᑦ ᑲᓇᑕᒥ 

ᒐᕙᒪᑐᖃᒃᑯᑦ, ᐊᕕᒃᑐᖅᓯᒪᔪᓂᒃ, ᓄᓇᕘᒥᓗ ᒪᓕᒐᓕᕆᔩᑦ ᑲᑎᒪᔨᖏᑦ.  ᑖᒃᑯᐊ ᑲᑎᒪᔩᑦ ᑎᓕᔭᐅᓯᒪᔪᓪᓗ 

ᑲᒪᒋᔭᒃᓴᖃᖅᐳᑦ ᒪᓕᒐᖏᓐᓄᑦ ᓄᑭᓪᓚᐅᑎᓄᑦ, ᐃᒪᕐᒧᑦ, ᐅᖅᓱᐊᓗᖕᒧᑦ, ᐊᒻᒪ ᓱᓪᓗᓕᖕᓅᖅᑐᓄᑦ ᐆᒻᒪᖅᑯᑎᓄᑦ 

ᑲᓇᑕᒥᓕᒫᒥ. ᐃᓚᖏᑦ ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑦᑕᐅᕗᑦ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᓄᑦ 

(CAMPUT) ᑲᒪᒋᔭᒃᓴᖃᕐᒥᔪᑦᑕᐅᖅ ᒪᓕᒐᕐᓄᑦ ᐱᔾᔪᑎᓕᖕᓄᑦ ᓲᕐᓗ ᓄᓇᓯᐅᑎᓄᑦ ᓇᓪᓕᐅᒃᑯᒫᕆᔭᐅᔪᓄᑦ.  

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᐱᓕᕆᖃᑎᖃᐃᓐᓇᖅᑐᑦ ᑲᓇᑕᒥ ᑲᑐᔾᔨᖃᑎᒌᑦ 

ᐃᓚᒋᔭᐅᖃᑦᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᓄᑦ. ᐃᓚᒋᔭᐅᔪᑦ ᑲᓇᑕᒥ ᑲᑐᔾᔨᖃᑎᒌᑦ 

ᐃᓚᒋᔭᐅᖃᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᑦ ᐅᑯᓇᙵᑦ ᑕᒪᐃᓐᓂᑦ ᑲᑎᒪᔨᓂᑦ ᓄᓇᓕᖕᓄᓪᓗ 

ᑲᑎᒪᔨᒋᔭᐅᔪᓂᑦ ᖁᓕᓂᑦ ᐊᕕᒃᓯᒪᓂᕆᔭᐅᔪᓂᑦ ᐱᖓᓱᓂᓪᓗ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᓂᑦ ᐊᒻᒪᒃᑲᓐᓂᖅ 

ᑲᓇᑕᓕᒫᒥ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᒋᔭᐅᔪᓄᑦ. ᐃᓚᐅᖃᑕᐅᖕᒥᔪᑦᑕᐅᖅ ᑲᓇᑕᒥ ᐆᒻᒪᖅᑯᑎᓕᕆᓂᕐᒧᑦ 

ᑲᑎᒪᔩᑦ ᐊᒻᒪᓗ ᖃᔅᓯᑲᓪᓚᐃᑦ ᐃᖅᑲᖅᑐᐃᔨᕋᓛᖅᑎᑐᑦ−ᒪᑭᑕᐅᓯᒪᔪᑦ ᑲᑎᒪᔨᐅᖃᑕᐅᔪᑦ ᐃᓚᒋᔭᐅᓪᓗᑎᒃᑕᐅᖅ 

ᐆᒻᒪᖁᓯᓕᕆᔨᐅᔪᓄᑦ.  

 

ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᓄᑦ ᑲᑎᒪᓂᕆᔭᐅᓲᑦ, 

ᐊᕐᕌᒍᓕᒫᖅᓯᐅᑎᓂᒃ ᑲᑎᒪᓂᕆᔭᐅᓲᑦ ᐊᒻᒪ ᐃᓕᓐᓂᐊᖅᑕᐅᓲᓂᒃ ᐱᕕᒃᓴᑦᑎᐊᕙᐅᓲᖑᕗᑦ ᐆᒻᒪᖅᑯᑏᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᓄᑦ ᑲᑎᒪᔨᐅᖃᑕᐅᔪᓄᑦ ᑐᓴᐅᒪᑎᑕᐅᑦᑎᐊᕈᓐᓇᓲᖑᖕᒪᑕ ᒫᓐᓇᒧᓪᓗ ᐱᔪᓂᒃ 

ᑐᓴᐅᒪᓲᖑᓪᓗᑎᒃ ᐱᓕᕆᐊᖑᓪᓚᕆᓲᓂᒃ ᐱᔭᐅᔪᒪᓲᓂᒡᓗ ᐆᒻᒪᖅᑯᑎᓕᕆᔾᔪᓯᕐᓂᒃ. 

 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑲᑎᒪᔨᐅᖃᑕᐅᔪᑦ ᐃᓚᒋᔭᐅᖃᑕᐅᕗᑦ ᑲᓇᑕᒥ ᑲᑐᔾᔨᖃᑎᒌᑦ 

ᐃᓚᒋᔭᐅᖃᑦᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᒪᓕᒐᓕᕆᔨᒃᑯᑦ 

ᑲᑎᒪᔨᕋᓛᖏᓐᓄᑦ.  ᑲᑎᒪᔨᑦ ᐃᓕᓐᓂᐊᖅᐸᓪᓕᐊᖏᓐᓇᖅᑎᓪᓗᒋᑦ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ 

ᑭᒡᒐᖅᑐᖅᑕᐅᖃᑦᑕᖅᑐᑦ ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑕᐅᕗᑦ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᓄᑦ 

ᐊᕐᕌᒍᓕᒫᖅᓯᐅᑎᓄᑦ ᐱᔾᔪᑎᓄᑦ ᔭᓄᐊᕆᑕᒫᑦ, ᓄᓇᕐᔪᐊᕐᒥ ᑲᑎᒪᓂᖃᖃᑦᑕᖅᑐᑦ ᒪᐃᒥ ᐊᕕᑦᑐᖅᓯᒪᔪᓂᑦ 



 

 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒥ 2021−ᒥ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

 
ᒪᒃᐱᖅᑐᒐᖅ|  

ᓄᓇᕗᒻᒥᓪᓘᓐᓃᑦ, ᐊᒻᒪ  ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑕᐅᕗᑦ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᓄᑦ 

ᐊᕐᕌᒍᓕᒫᖅᓯᐅᑎᖓᓐᓂᑦ. 2021−ᒥ ᑲᑎᒪᓂᓕᒫᑦ ᖃᕆᑕᐅᔭᒃᑯᑦ ᑲᑎᒪᔾᔪᑕᐅᔪᐃᓐᓇᐅᓚᐅᖅᐳᑦ. 

  

ᑲᓇᑕᒥ ᑲᑐᔾᔨᖃᑎᒌᑦ ᐃᓚᒋᔭᐅᖃᑕᐅᓪᓗᑎᒃ ᐃᓄᖕᓄᑦ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᑦ ᑲᑎᒪᓂᖏᑦ 

ᑲᑎᒪᖃᑎᒌᓲᖑᕗᑦ ᑲᑎᒪᔨᐅᖃᑕᐅᔪᓕᒫᑦ ᑲᓇᑕᒥᙶᕈᓘᔭᖅᑐᑦ ᐅᖃᐅᓯᖃᖅᐸᒃᖢᑎᒃ ᐱᓕᕆᐊᖑᓯᒪᔪᓂᒃ 

ᐱᔾᔪᑕᐅᔪᓂᒡᓗ ᐊᒃᑐᐃᔾᔪᑕᐅᓲᓂᒃ ᐊᐅᓚᔾᔭᒋᐊᖅᑎᓄᑦ ᓄᓇᓕᖕᓂ.   

 

6. 2022−ᒧᑦ ᖃᓅᓛᕐᒪᖔᑦ ᑕᑯᙳᐊᕐᓂᖅ 

2022 ᓂᕆᐅᒋᑦᑎᐊᖅᐸᕗᑦ, ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᕿᒥᕐᕈᐃᓐᓇᖃᑦᑕᕐᓂᐊᖅᐳᑦ 

ᐱᖁᔨᕗᖔᓕᐅᖅᐸᒡᓗᑎᒡᓗ ᐃᒃᐱᒋᓗᒋᑦ ᑐᒃᓯᕋᐅᑕᐅᓯᒪᔪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐᓂᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, ᓂᕆᐅᒋᔭᐅᓪᓗᑎᒃ ᐅᓪᓗᐃᑦ ᐅᖅᓱᐊᓗᖕᒧᑦ ᐊᑭᖓᓄᑦ ᐱᔪᓐᓇᐅᑎᖃᕐᕕᖓᓐᓂᒃ.  

ᑎᓯᐱᕆ 23, 2021−ᒥ ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᕿᒥᕐᕈᐊᓚᐅᖅᓯᒪᓪᓗᑎᒃ 

ᒪᕐᕉᖕᓂᒃ ᐱᓇᔪᒍᑎᐅᔪᓂᒃ ᓄᑖᒥᒃ ᐊᐅᓚᐅᓯᕆᕝᕕᒃᑖᕈᒪᔪᓂᒃ. ᑖᒃᑯᐊ ᓄᑖᒥᒃ ᐆᒻᒪᖁᓯᕆᕝᕕᒃᑖᕈᒪᓂᕐᒧᑦ 

ᑐᒃᓯᕋᐅᑎᓕᐅᖅᑐᐃᑦ ᐃᒡᓗᓕᒑᕐᔪᒃ ᐊᒻᒪᓗ ᑰᒑᕈᖕᒥ. ᐆᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ 

ᐅᓂᒃᑳᕈᑎᖃᕐᓂᐊᖅᑐᑦ ᐱᐊᓂᒃᓯᒪᔭᕆᐊᖃᕐᓂᐊᖅᖢᑎᒃ ᔫᓂ 2022−ᒥ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑕᐃᒪ 

ᐊᑭᒋᖁᔭᐅᓕᖅᑐᓄᑦ ᐊᑐᓕᖁᔨᓂᕐᒥᓄᑦ ᐅᓂᒃᑲᐅᓯᖃᖅᑐᒃᓴᐅᒋᓪᓗᑎᒃ ᐊᐃᕆᓕ 2022−ᒥ. ᐆᒻᒪᖅᑯᑎᓄᑦ 

ᐊᑭᓕᐅᑕᐅᕙᒃᑐᓄᑦ ᕿᒥᕐᕈᓂᕐᒧᑦ ᑲᑎᒪᔩᑦ ᐅᓪᓗᓂᒃ 150−ᓂᒃ ᐱᕕᖃᕐᓂᐊᖅᑐᑦ ᖃᐅᔨᔾᔪᑎᒋᔭᒥᓂᒃ ᑖᒃᑯᓇᖓᑦ 

ᐱᓇᔪᒍᑕᐅᔪᓂᒃ ᓄᑖᓂᒃ ᐊᑭᖃᓕᖁᔨᓂᕐᒧᑦ.  

 
 
 
 
ᑭᒡᒐᖅᑐᖅᖢᒋᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒥ 
 
 



 

 
ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ ᑲᑎᒪᔨᖏᑦ ᓄᓇᕗᒻᒥ 2021−ᒥ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᑦ 

 
ᒪᒃᐱᖅᑐᒐᖅ|  

 
 
______________________ 
ᐅᓪᓗᖓ ᒫᑦᓯ 31, 2022 
ᐊᓐᑕᓂ ᕈᔅ, ᐃᒃᓯᕙᐅᑕᖅ 


